Marcello Ghirlando ofm

Kien fil-11 ta’ Ottubru 2011 li 1-Qdusija Tieghu l-Papa Benedittu XVI ippubblika I-Ittra
Appostolika Porta Fidei li fiha habbar s-Sena tal-Fidi li bdiet f’Ottubru tal-2012. Fdin I-Ittra
Appostolika I-Papa ta r-ragunijiet ghaliex kien sejjah ghac-celebrazzjoni ta’ Sena tal-Fidi.
Huwa ried li din is-Sena tal-Fidj, li taghlaq fl-24 ta’ Novembru tal-2013, toffri “opportunita

biex il-Knisja tidhol fi Zzmien
ta’ riflessjoni u tiskopri mill-
¢did id-don tal-fidi”. Fil-fatt
il-Papa jikkumenta fuq
l-urgenza ta’ tigdid fil-Knisja
fis-socjeta taghna, “li, illum
aktar mill-passat thabbat
wiccha mal-mistogsijiet

li huma frott mentalita
mibdula”. Quddiem il-krizi
kbira ta’ fidi fid-dinja tal-
lum, is-Sena tal-Fidi, u anke
din l-istess Ittra Appostolika,
hija sejha ghal konversjoni
mgedda lejn il-Mulej, il-
Feddej wahdieni tad-dinja.

Fdin I-Ittra Appostolika, li

giet deskritta minn uhud
bhala “enciklika zghira’, il-
Papa jistieden lill-insara biex
ma jaqtghux qalbhom filli
jilgghu u jghixu d-don tal-
fidi billi mhux biss igieghdu
l-harsa taghhom fuq il-Mulej
Gesti, imma wkoll fuq Marija
u l-qaddisin kollha. Il-harsa
lejn dawn, li matul l-istorja
ghexu minn qalbhom u
bmod erojku 1-fidi, ghandha
tixprunana biex anke fiz-
zminijiet taghna naghmlu
l-istess.

Hekk ighid testwalment
il-Papa Benedittu XVI

fin-numru 13 tal-Porta
Fidei: “Matul din is-Sena
huwa importanti hafna li
nergghu nghaddu mit-triq
tal-fidi taghna, li fiha nsibu
l-misteru kbir tan-nisga
bejn il-qdusija u d-dnub.
Filwaqt li 1-qdusija turi bic-
¢ar is-sehem kbir li rgiel u
nisa offrew b'risq it-tkabbir
u l-izvilupp tal-komunita
bix-xhieda ta” hajjithom,
id-dnub ghandu jqanqal
fina konversjoni sinciera

u dejjiema biex naghmlu
esperjenza tal-hniena tal-
Missier li jaghti 1-ghajnuna
tieghu lil kulhadd”




“Matul dan iz-zmien
jehtigilna nZzommu harsitna
taghna fuq Gesu Kristu, “li
minnu tibda u fih tintemm
il-fidi taghna” (Lhud 12,

2): fih jintemm kull qtigh
il-qalb u kull xewqa fil-qalb
tal-bniedem. Il-ferh tal-
imhabbea, it-twegiba ghan-
niket tat-tbatija u l-ugigh, il-
qawwa tal-mahfra quddiem
il-wegghat li nircievu u
r-rebha tal-hajja quddiem il-
vojt tal-mewt, dan kollu jsib
it-tmiem tieghu fil-misteru
tal-Inkarnazzjoni, fiH li sar
bniedem, gasam maghna
l-mizerja umana u bidilha

bil-qawwa tal-Qawmien
tieghu. Fih, li miet u rxoxta
biex isalvana, 1-ezempji
tal-fidi li mmarkaw dawn
l-elfejn sena tal-istorja tas-
salvazzjoni taghna jsibu dawl
shih”

“II-fidi wasslet lil Marija

biex tilqa’ 1-kelma tal-Anglu
u temmen li kienet se ssir
Omm Alla billi tkun il-
qaddejja tal-Mulej (ara Lgq

1, 38). Meta marret izzur lil
Elizabetta, hi ghamlet ghanja
ta’ tithir lil Alla I-gholi
ghall-affarijiet tal-ghageb li
jsehhu f’min jafda fiH (ara

e —

~ L-ARrT IMQADDSA o IANNAR MARZU 2013 < 27

Lq 1, 46-55). B'ferh u treghid
welldet 1-Iben il-wahdieni
taghha u baqghet vergni (ara
Lq 2, 6-7). Fdat f’Guzeppi
l-gharus taghha u hadet lil
Gesu I-Egittu biex tharsu
mill-persekuzzjoni ta’ Erodi
(ara Mt 2, 13-15). Bl-istess
fidi hi mxiet wara I-Mulej
fil-predikazzjoni tieghu u
baqghet mieghU sal-Golgota
(ara Gw 19, 25-27). Bil-fidi

Marija daget il-frott bnin tal-

qawmien ta’ Gesu u, filwaqt
li kienet tghozz kull haga
t'qalbha (ara Lq 2,19.51),
ghaddietha lit-Tnax li kienu
maghha fi¢-Cenaklu biex

jirc¢ievu I-Ispirtu s-Santu (ara At
1,14; 2,1-4)”

“Bil-hila tal-fidi taghhom
1-Appostli hallew kollox
warajhom biex jimxu wara
l-Imghallem (ara Mk 10,28).
Huma emmnu fil-kliem li bih
habbar li s-Saltna tAlla waslet
u li twettqet fil-persuna tieghu
(ara Lg 11,20). Huma ghexu
ilkoll flimkien haga wahda
mal-hajja ta’ Gesu li kien
jghaddilhom it-taghlim tieghu
u li hallielhom regola gdida

ta’ hajja li biha wara mewtu
kellhom jingharfu bhala dixxipli
(ara Gw 13,34-35). Bil-hila
tal-fidi marru fid-dinja kollha,
u wasslu I-Evangelju lil kull
bniedem (ara Mk 16,15) u, bla
ebda biza’ ta’ xejn, habbru lil
kulhadd il-ferh tal-qawmien
mill-mewt li tieghu kienu xhieda
fidili”.

“Bil-hila tal-fidi d-dixxipli
flurmaw l-ewwel komunita
migbura madwar it-taghlim
tal-Appostli, fit-talb, fic-
celebrazzjoni tal-Ewkaristija,
fil-gsim ta’ kull ma kellhom biex
jaghmlu tajjeb ghall-bzonnijiet
tal-ahwa (ara At 2,42-47)”.

“Bil-hila tal-fidi I-martri taw
hajjithom biex jixhdu ghall-
verita tal-Evangelju li kien
bidlilhom hajjithom u tahom
il-hila jaghtu I-akbar don
tal-imhabba billi hafru lil min
ippersegwithom”

“Bil-hila tal-fidi rgiel u nisa
kkonsagraw hajjithom lil Kristu
billi hallew kollox biex jghixu,
fis-semplicita tal-Evangelju,
l-ubbidjenza, il-fagar u s-safa,
li huma sinjali konkreti tal-
istennija tal-Mulej li dalwaqt

jasal. Bil-hila tal-fidi hafna nsara
wieghdu li jahdmu b'risq il-
gustizzja biex jghixu f’hajjithom
il-kelma tal-Mulej, 1i gie biex
ihabbar il-helsien mill-jasar u
sena ta’ grazzja ghal kulhadd
(ara Lg 4,18-19)”.

“Bil-hila tal-fidi taghhom, matul
is-sekli, irgiel u nisa ta’ kull eta,
li isimhom jinsab miktub fil-
Ktieb tal-hajja (ara Ap 7,9; 13,8),
stqarrew is-sbuhija tal-mixja
wara |-Mulej Gest kull meta
kienu jissejhu biex jaghtu xhieda
tat-twemmin nisrani taghhom:
fil-familja, fil-professjoni,
fil-hajja pubblika, fil-qadi tal-
karizmi u ministerji li ghalihom
kienu msejhin”

“Ahna wkoll nghixu bil-hila
tal-fidi: billi naghrfu bmod haj
lill-Mulej Gesuy, li jinsab prezenti
f’hajjitna u fl-istorja”

L-Ittra lil-Lhud 11

Meta naqraw dan in-numru
tal-Ittra Appostolika, il-hsieb
tieghi imur ghal kapitlu 11 tal-
Ittra lil-Lhud. U dan ghal zewg
ragunijiet: l-ewwel nett ghaliex
il-Papa jibda dan in-numru 13
billi jinqeda bil-vers 2 tal-kapitlu
12 tal-Ittra lil-Lhud, vers li huwa
konkluzjoni logika tad-diskors li
l-awtur sagru jaghmel fil-kapitlu
11; u t-tieni nett ghaliex il-Papa
bhal donnu huwa mnebbah
mid-diskors ta’ Lhud 11, diskors
li bih l-awtur sagru tal-Ittra
jheggeg lill-ewwel insara iharsu
d-don tal-fidi billi jaghtu harsa
lura lejn l-istorja tas-salvazzjoni
u I-fidi erojka tal-persunaggi
l-kbar tal-Iskrittura.

Hekk jikteb l-awtur sagru tal-
Ittra lil-Lhud fil-kapitlu 11, 1-40



u 12, 1-3: “II-fidi hija pedament
tal-hwejjeg li ghandna nittamaw,
hija I-prova tal-hwejjeg li ma
narawx. In-nies tal-imghoddi
ghogbu lil Alla sewwasew ghax
kellhom il-fidi. Hu permezz
tal-fidi li ahna nemmnu kif Alla
holoq id-dinja bil-kelma tieghu,
hekk li minn dak li ma narawx
sar dak li jidher”

“Kien permezz tal-fidi li Abel
offra lil Alla sagrific¢ju ahjar
minn ta’ Kajin, sagrific¢ju li
bis-sahha tieghu kiseb xhieda
li hu kien ragel gust, u Alla tah
xhieda tad-doni tieghu; u bdik
il-fidi hu ghadu jsamma’ lehnu
ghad li miet”.

“Kien minhabba fil-fidi tieghu

li Henok ittiehed minn fostna
hekk li hu I-mewt ma rahiex;
ma nstabx izjed, ghax Alla kien
hadu. U tassew, qabel ma ttiehed
kien kiseb xhieda li hu kien
ghogob lil Alla. Minghajr il-fidi
ma jistax ikun li wiehed joghgob
lil Alla. Ghax kull min jersaq
lejn Alla jehtieglu jemmen li
Alla jezisti u li hu jaghti I-hlas
xieraq lil dawk li jfittxuh”

“Kien minhabba fil-fidi tieghu li
Noe¢, mgharraf minn Alla dwar
hwejjeg li kienu ghadhom ma
jidhrux, mimli b'biza’ qaddis
bena arka biex isalva l-familja
tieghu; u bdik il-fidi kkundanna

d-dinja u sar werriet tal-
gustizzja li tinkiseb bis-sahha
tal-fidi”.

“Kienet il-fidi li gaghlet lil
Abraham jobdi s-sejha ta’
Alla, meta dan gallu biex
imur f’art li kien se jaghtih
bwirt; u telaq, bla ma kien jaf
fejn kien sejjer. Kienet il-fidi
li gaghlitu jghammar fl-art
imwieghda, qgisu barrani
f’art barranija, u jghix taht
it-tined flimkien ma’ Izakk

u Gakobb, li kienu werrieta
mieghu tal-istess weghda;
ghax hu kien ihares ‘il
quddiem, lejn il-belt mibnija
fis-sod, li I-imghallem u
l-bennej taghha huwa Alla”

“Kienet ukoll il-fidi li biha
Sarah, mara mdahhla fiz-
zmien, setghet titqal, ghax
hija gharfet li ta’ kelmtu kien
dak li ghamlilha 1-weghda.
Kien ghalhekk li minn
bniedem wiehed, li kien tista’
tghid mejjet, twieldu nies
bil-kotra dags il-kwiekeb
tas-sema u dags ir-ramel ta’

xatt il-bahar, li hadd ma jista’
jghoddu.

“Kollha bil-fidi mietu dawn
in-nies. Kienu ghadhom

ma hadux dak li kien
imwieghed, izda huma rawh
mill-boghod u sellmulu,
waqt li gharfu li huma kienu
barranin u ghorba fuq l-art.
Tabilhaqq, dawk li jitkellmu
bdan il-mod juru car li
huma qeghdin ifittxu pajjiz
ghalihom. Li kieku kellhom
fi hsiebhom il-pajjiz li minnu
kienu hargu, kellhom zmien
bizzejjed biex jergghu lura
fih. Imma issa huma jixtiequ
pajjiz ahjar, jigifieri, dak tas-
sema. Huwa ghalhekk li Alla
ma jistmellx jissejjah Alla
taghhom, ghax hu hejja belt
ghalihom”

“Kienet il-fidi li gaghlet lil
Abraham joftri 1 Izakk meta
Alla garrbu; u kien se joffri
lil ibnu 1-wahdieni sewwasew
dak li kien ha l-weghdiet,

hu li Alla kien qallu: «Minn
Izakk int ghad ikollok nisel.»

Huwa fehem li Alla kellu
s-setgha sahansitra li jqajjem
mill-mewt; u, fis-sens ta’
tixbiha, hadu tabilhaqq lura
mill-mewt”.

“Kien ukoll permezz tal-fidi
li IZakk bierek ‘il Gakobb

u ‘l Ghesaw dwar dawk
il-hwejjeg li kellhom jigu.
Permezz tal-fidi Gakobb, hu
u jmut, bierek lil kull wiehed
minn ulied Guzeppi u ta
qima lil Alla, waqt li tbaxxa
fuq tarf il-bastun li kellu.
Permezz tal-fidi Guzeppi,
fl-ahhar ta’ hajtu, tkellem
fuq il-hrug tal-Izraelin mill-
Egittu u qalilhom x’kellhom
jaghmlu bghadmu”

“Kien permezz tal-fidi li,
meta twieled Mose, missieru
u ommu hbewh ghal tliet
xhur, ghax raw kemm kien
tifel sabih, bla ma bezghu
mill-ordni tas-sultan.
Permezz tal-fidi Mose, meta
kiber, ma riedx jissejjah

bin it-tifla tal-Farghun; u
ghazel li ahjar ikun imkasbar



flimkien mal-poplu ta’ Alla milli
jgawdi l-hena tad-dnub, hena li
jghaddi f'qasir Zmien. Deherlu li
t-tmaqdir ta’ Kristu huwa ghana
akbar mit-tezori tal-Egittu, ghax
hares ‘il quddiem lejn il-hlas.
Permezz tal-fidi halla 1-Egittu
bla ma baza’ mill-qilla tas-
sultan; Zamm iebes, dags kemm
kieku kien gieghed jara lil Alla
li ma jidhirx. Permezz tal-fidi
ghamel l-ikla tal-Ghid u raxxax
id-demm, biex l-anglu tal-mewt
ma jolqotx lill-ulied il-kbar
tal-Izraelin. Kien permezz tal-
fidi li I-Izraelin qasmu 1-Bahar
1-Ahmar qishom fuq art niexfa,
wagqt li gherqu 1-Egizzjani, li
marru biex jaghmlu bhalhom”

“Kien permezz tal-fidi li waqghu
l-hitan ta’ Geriko wara li
l-Izraelin daru maghhom ghal
sebat ijiem. Permezz tal-fidi
Rahab iz-zienja ma ntilfitx ma’
dawk ta’ rashom iebsa, ghax
kienet laqghet bis-sliem l-ispiji li
marru jitkixxfu l-art”.

“X’se nghid izjed? Ma nsibx
zmien bizzejjed biex insemmi
fuq Gidghon, Barak, Sansun,
Gefti, David, Samwel u I-profeti.
Bil-qawwa tal-fidi huma razznu
saltniet, ghamlu I-gustizzja,
kisbu l-weghdiet; saddew halq
l-iljuni, tfew il-qawwa tan-

nar, helsu minn xifer is-sejf,
fiequ mill-mard, tqawwew
fit-tagbid, harrbu l-ezercti
tal-barranin. Nisa hadu lura
l-mejtin taghhom irxuxtati
mill-mewt. Ohrajn haqruhom
ghall-mewt, ghax irruftaw
il-helsien biex jiksbu gawmien
ahjar. Ohrajn sofrew zeblih u
swat u sahansitra ktajjen u habs.
Kienu mhaggra, mhanxra minn
nofshom, magqtula bis-sejf;

hargu jiggerrew imlibbsin bi
glud tan-naghag u tal-moghoz,
neqsin minn kollox, mhabbtin

u mahqurin. Id-dinja ma kienx
jixirgilha jkollha nies bhal dawn.
Huma qaghdu jiggerrew fid-
dezert u fuq l-gholjiet, fl-gherien
u fl-irkejjen tal-art”.

“U dawn kollha, ghad li qalghu
xhieda tajba bis-sahha tal-

fidi taghhom, ma kisbux dak

li kien imwieghed, billi Alla
rafa’ xi haga ahjar ghalina, bil-
hsieb li huma ma jaslux ghall-
perfezzjoni minghajrna”

“Ladarba ahna wkoll ghandna
madwarna shaba hekk kbira ta’
xhieda, ejjew inwarrbu minna
kull xkiel u kull dnub li malajr
ifixkilna, u bqalbna qawwija
nibqghu nigru t-triq tal-prova li
ghandna quddiemna; nzommu
ghajnejna merfugha lejn Gesu,
li minnu tibda u fih tintemm
il-fidi taghna; hu li, flok I-hena li
kellu quddiemu, qaghad ghas-
salib bla xejn ma qgies 1-ghajb
tieghu, u issa qieghed fuq
in-naha tal-lemin tat-tron ta’
Alla. Ahsbu mela fih, li qaghad
ghal oppozizzjoni hekk kbira
min-naha tal-midinbin, biex
ma teghjewx u ma taqtghux
qalbkom”.

L-Ittra lil-Lhud

Biex nithmu ahjar dan il-
kapitlu tant sabih, spec¢jalment
fil-kuntest ta’ din is-Sena tal-
Fidi li qed nic¢c¢elebraw bhala
Knisja, ikun opportun jekk
t'din 1-ewwel parti nintroducu
rwiehna ghall-Ittra lil-Lhud.

Tissejjah ‘ittra, imma fil-fatt,
kif wiehed jista’ jinduna,
mghandhiex il-karatteristici

tal-ittri. Jidher li din il-kitba hija
espressjoni miktuba ta’ diskors.
Diskors li sar u li gie miktub
biex jintbaghat lil diversi nsara
u ghalhekk mad-diskors gie
mizjud biljett (13, 22-25) u xi
informazzjoni.

Anke rigward id-destinatarji

ta’ dan id-diskors miktub,
il-kelma ‘lil-Lhud’ mhix ghal
kollox ¢ara. Hemm min zamm li
d-destinatarji kienu Insara Lhud
li kienu jitkellmu bl-Ebrajk u
jghixu fil-Palestina: imma jidher
car li l-grieg tal-ittra mhuwiex
Grieg ta’ traduzzjoni. Ohrajn
zammew li d-destinatarji

kienu Lhud mhux Insara:
ipotesi li ma zzommx ghax
l-awtur irid iheggeg il-fidi tas-
semmiegha tieghu. Li nistghu
nghidu hu li s-semmiegha
huma komunitajiet insara

li ma kinux godda (5, 12;

13, 7), komunitajiet li, wara
l-ewwel Zmien ta’ entuzjazmu
(6, 10; 10, 32-34) kienu qed
jillaxkaw (5, 11; 10, 25; 12, 3).
Il-hsieb ta’ diffikultajiet godda
waslet ghat-tentazzjoni tan-
nuqgqas ta’ kuragg (10, 35-36)

u devjazzjonijiet duttrinali
mgqangqla mill-parti tal-Insara
gejjin min-nisel Lhudi.

L-Ittra nkitbet x’aktarx fis-snin
ta’ qabel il-qerda tat-Tempju
f’Gerusalemm, qerda li sehhet
fis-sena 70 wara Kristu. Dan
ghaliex I-awtur tal-Ittra lil-Lhud
jitkellem mil-liturgija tat-
Tempju bhala realta attwali (10,
1-3).

L-istruttura tal-Ittra lil-Lhud
hija studjata u maghmula bir-
reqqa tant li f’hames mumenti
precizi taghha l-awtur ihabbar
progressivament il-binja taghha.

Fl-Introduzzjoni (1, 1-4) l-awtur
jipprezenta lil Kristu, kelma

ta’ Alla, bhala dak moghni
bl-Isem fuq kull isem: “Alla fl-
imghoddi kellem lil missirijietna
hafna drabi u b'hafna manjieri
permezz tal-profeti. Issa fdan
l-ahhar Zzmien, huwa kellimna
permezz ta’ Ibnu, li hu ghamlu
werriet ta’ kollox, u li bih ukoll
ghamel il-holqien. Hu, I-Iben,
li hu d-djja tal-glorja ta’ Alla u
x-xbieha tal-essenza tieghu, u

li jzomm id-dinja kollha bil-
kelma setghana tieghu, wara

li naddafna minn dnubietna,
qaghad fuq il-lemin tal-kobor
ta’ Alla fl-gholi tas-smewwiet, u
bhekk sar dagshekk aqwa mill-
angli dags kemm oghla minn
taghhom hu l-isem li kiseb”.

Fl-ewwel parti tal-Ittra (1, 5 -

2, 18) l-awtur jipprezentalna
l-posizzjoni ta’ Kristu fir-
relazzjoni tieghu ma’ Alla (1,
5-14) u fir-relazzjoni tieghu
mal-bnedmin (2, 5-18). Ghal
dan il-ghan jinqeda b’paragun
mal-posizzjoni tal-angli. Dan
l-izvilupp iwassal lill-awtur
ihabbar is-sacerdozju ta’
Kristu(2, 17), sacerdozju li jigi
mfisser fit-tieni parti tal-ittra.
“Ghalhekk kellu jkun jixbah lil
hutu f’kollox, biex ikun il-qassis
il-Kbir, hanin u fidil fdak li
ghandu x’jagsam ma’ Alla, u
biex ipatti ghal dnubiet il-poplu”

Fit-tieni parti tal-Ittra (3, 1 - 5,
10) l-awtur sagru jitkellem kif

fi Kristu jsehhu Zewg aspetti
fundamentali tas-sacerdozju:
Kristu huwa akkreditat quddiem
Alla (3, 1-5) u huwa solidali
mal-bnedmin (4, 15 - 5, 10). II-
posizzjoni tieghu tista’ titqabbel



kemm ma’ dik ta’ Mose’ kif ukoll
ma’ dik ta’ Aron: “Hu kien fidil
ma’ dak li hatru kif kien ukoll
Mose€’ fid-dar kollha ta’ Alla”

(3, 2); “Hadd mghandu jiehu
bidejh dal-gieh ghalih innifsu,
imma biss min hu msejjah minn
Alla, sewwasew kif kien imsejjah
Aron” (5, 4).

Bejn dawn il-paraguni insibu
theggiga twila lill-insara biex
jikkultivaw il-fedelta fis-sejha
taghhom (3, 7 - 4, 14). Sabiha
immens hija d-deskrizzjoni
tal-Kelma ta’ Alla li jaghti
l-awtur £’4, 12-13: “Il-kelma

ta’ Alla hija hajja u qawwija,
taqta’ aktar minn xabla bzewgt
ixfar; hija tinfed sa tifred minn
xulxin ir-ruh u l-ispirtu u
1-gogi u lI-mudullun; u tgharbel
il-hsibijiet u 1-fehmiet tal-qalb.
Xejn ma hemm fil-holgien li hu
mohbi ghalih, imma kollox hu
miftuh ghal ghajnejn Alla, li lilu
rridu naghtu kont”

Fit-tielet parti tal-ittra (5, 11

- 10, 39), li nistghu tabilhaqq
inqisuha bhala l-qalba ta’ dan
id-diskors, l-awtur jitkellem

fuq is-sacerdozju ta’ Kristu
bduttrina shiha u dettaljata.
Kristu hu Qassis il-Kbir ta’ tip
kompletament gdid (7, 1-28); is-
sagrific¢ju tieghu nnifsu hu ghal
kollox differenti mir-riti antiki u
bl-ghotja tieghu nnifsu fethilna
t-triq ghas-santwarju veru (8,

1 -9, 28); kisbilna fil-verita il-
mahfra tad-dnubiet (10, 1-18) u
“ghalhekk hu medjatur ta’ patt
gdid, testament gdid, biex, wara
li sehhet il-mewt ghall-fidwa
tal-htijiet li saru fi Zzmien il-patt
ta’ qabel, dawk li huma msejha
minn Alla jiksbu l-wirt ta
dejjem li hu weghedhom™(9, 15).

Hu ghalhekk li s-sagrific¢ju

ta’ Kristu jtemm is-sacerdozju
l-qadim, il-Ligi 1-qadima, u
1-Patt il-Qadim ghax “bis-sahha
ta’ din ir-rieda ahna konna
mgqaddsin, permezz ta'l-offerta
tal-gisem ta’ Gesu’ Kristu
maghmula darba ghal dejjem”
(10, 10).."Issa, fejn hemm il-
mahfra tad-dnubiet, ma hemmx
ghalfejn issir aktar l-offerta
ghad-dnubiet” (10, 18).

Fir-raba’ parti l-awtur jistieden
lill-insara biex jilqghu bil-qalb
is-sagrific¢ju ta’ Kristu u jinsisti
fuq zewg aspetti fundamentali
tal-hajja nisranija: il-fidi fuq
l-ezempju tal-antiki (11, 1-40)
u l-htiega tal-perseveranza
minkejja d-diffikultajiet (12,
1-13). Hija l-ewwel parti ta’
din ir-raba’ tagsima l-oggett ta’
dawn l-artikli.

Hu ghalhekk li fl-ahhar parti
tal-ittra (12, 14 — 13, 18) l-awtur
iheggeg lill-insara biex ighixu
fil-qdusija u s-sliem qabel

ma jibghat il-barka u l-ahhar
tislima tieghu (13, 18-25): “U
Alla tas-sliem, li bis-sahha tad-
demm tal-patt ta’ dejjem qajjem
mill-imwiet lil Sidna Gesu;, li

hu r-Raghaj il-kbir tan-nghag,
iwettagkom b’kull haga tajba,
biex taghmlu r-rieda tieghu;
halli jaghmel hu fina dak li
joghgob lilu bGesu’ Kristu, li lilu
l-glorja ghal dejjem ta’ dejjem!
Amen” (13, 20-21).

Kristu Sacerdot
li jwelled il-Fidi

Interessanti ninnutaw li din hija
l-unika ittra fil-Gdid Testment
kollu li tapplika lil Kristu t-titlu
ta’ sacerdot u qassis il-Kbir.
Dan huwa importanti ghaliex

tlaggam l-opra ta’ Kristu Feddej
fit-tradizzjoni biblika f'dak li
ghandu x’jagsam mal-kult: riti u
sagrific¢ji, sacerdozju, santwarju
ta’ Alla ta’ Izrael.

L-awtur sagru jlagqam l-opra
ta’ Kristu f'din it-tradizzjoni

u jithimha bmod tassew gdid;
ir-riflessjoni tieghu nisranija
tinfetah ghal orizzonti godda.
Fi Kristu glorjuz, li ghadda
mill-passjoni u I-mewt, hemm
it-twettiq shih tas-sacerdozju
tieghu. Iben ta’ Alla u solidali
mal-bnedmin hutu, il-Kristu
glorjuz iwassal il-bnedmin
ghand Alla. Hu ghalhekk il-
qassis il-kbir u ta’ dejjem, skont
l-ordni ta’ Melkisedek. Il-mewt
u l-glorifikazzjoni tieghu huma
sagrific¢ju veru, anzi, l-uniku

u veru sagrificcju li jiehu post
is-sagrific¢ji tal-qedem. Il-mewt
tieghu hija offerta personali u
perfetta li tlagqam il-bniedem
fiha u tqieghed l-istess bniedem,
issa mahfur minn dnubietu bis-
sahha ta’ Kristu, fir-rieda ta’ Alla
u f’intimita mal-Missier.

Dan kollu huwa don ta’ Alla
ghall-bnedmin, ghaliex huwa
Alla stess li wettaq permezz ta’
Ibnu din il-bidla radikali fil-
bniedem!

Hu proprju ghalhekk li
l-bniedem jista’ jersaq lejn Alla
bfidugja shiha; id-dnub inqered,
l-ghadu ntrebabh, il-helsien
huwa definittiv u miksub.
L-insara ghalhekk ghandhom
sehem minn issa fid-dinja li
ghandha tigi. Iz-zmien il-gdid,
frott 1-opra tal-fidwa fi Kristu,
diga beda u kull min jemmen
jistenna id-dehra tal-Fedde;j.

Din ir-relazzjoni gdida ma’ Alla
permezz ta’ Kristu hija reali;

hija relazzjoni li tigi moghtija
permezz tal-fidi u li ddahhal lil
kull min jemmen fil-mistrieh

ta’ Alla. Hu ghalhekk li I-Ittra
lil-Lhud theggeg kontinwament
biex in-nisrani jikber fil-fidi,
jghix fil-qdusija u, minkejja
d-diffikultajiet, jippersevera fil-
hajja I-gdida. It-tbatija tal-Mulej
ghandha tkun ankra u xempju
ghal kull min jemmen; il-hajja
tan-nisrani b’hekk titlaggam
fis-sagrificcju ta’ Kristu u ssir

hi wkoll offerta konkreta ta’
hajja. Offerta li tinghaqad ma’
dik tal-insara kollha, fl-ghaqda
ta’ dawk li jemmnu fi Kristu,

li jahdmu flimkien, li jitolbu
flimkien u li huma maghquda
fil-Knisja. Skont l-awtur, hija
ghalhekk illuzjoni kbira li
wiehed jippretendi li jasal ghand
Alla minghajr Kristu...u anke
minghajr hutu. “Inzommu shih
fl-istqarrija tat-tama taghna,
ghax ta’ kelmtu huwa dak li
ghamlilna 1-weghda. Naraw kif
nistghu nhajru lil xulxin ghall-
imhabba u ghall-ghemil it-tajjeb.
Ma ninqatghux mil-laqghat
taghna flimkien, kif hadu
d-drawwa jaghmlu xi whud;
aghmlu I-qalb lil xulxin; u dan
wisq aktar ghandkom taghmluh,
aktar ma taraw li qieghed joqrob
il-Jum”(10, 23-35).

(Ikompli)



